
Հայաստանի Հանրապետության 2021 թվականի պետական բյուջեի մասին Հայաստանի Հանրապետության օրենքում վերաբաշխում, լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և  լրացումներ կատարելու մասին
ՀՀ կառավարության որոշման նախագծի ընդունման

1. Նախագծի ընդունման անհրաժեշտությունը
Սույն որոշման նախագծի ընդունման անհրաժեշտությունը պայմանավորված է  այն հանգամանքով, որ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն 19.11.2020թ. թիվ 01/11.13/8064-2020 գրությամբ Վիճակագրական կոմիտեին (այսուհետ՝ Կոմիտե) առաջարկել է Երևան քաղաքի Տիգրան Մեծի պողոտա 4 հասցեում գործունեություն իրականացնող Երևան քաղաքի վարչության տեղակայման համար դիտարկել պետական սեփականություն հանդիսացող Երևան քաղաքի Դավիթ Անհաղթի 23/6 հասցեում գտնվող 425 քառ. մետր տարածքը, որին ի պատասխան Կոմիտեն 03.12.2020թ. թիվ Ե/1691-20 գրությամբ տեղեկացրել է առաջարկի վերաբերյալ տարածքում իրականացված տեղազննության արդյունքների մասին, ըստ որի՝ առաջարկվող տարածքի ընդհանուր հիմնական պայմանները (տարածքը հանդիսանում է պետական սեփականություն, տարածքի գտնվելու վայրը, մակերեսը) բավարարում են Կոմիտեի Երևան քաղաքի վարչության կողմից տեղակայվելու համար և առաջարկվող տարածքում բացակայող պայմանների  հնարավորինս ապահովման դեպքում տեղափոխության առաջարկի ընդունելի լինելու մասին: Կոմիտեն իր վերոնշյալ գրությամբ առաջարկել է տնտեսված վարձավճարի հաշվին իրականացնել նշված տարածքի ապահովումը բացակայող պայմաններով, այն է՝ առաջարկվող տարածքի վերանորոգում, մասնավորապես՝ ջեռուցման համակարգով և օդափոխման սարքավորումներով (օդորակիչներով) ապահովում, ինչը չի առաջացնի լրացուցիչ ծախսեր պետական բյուջեից: Սակայն, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն 11.12.2020թ. թիվ 01/11.13/8488-2020 գրությամբ տեղեկացրել է, որ իր իրավասությունների շրջանակում առաջարկվող տարածքը վերանորոգելու, ջեռուցման և օդափոխության համակարգերով վերազինելու համար չի կարող իրականացնել գործառութներ, քանի որ առկա չեն անհրաժեշտ իրավական հիմքեր և պետական միջոցներից նախատեսված գումարներ։ Միաժամանակ տեղեկացրել է, որ վերանշյալ տարածքը ՀՀ կառավարության որոշմամբ ՀՀ վիճակագրական կոմիտեին ամրացնելուց հետո Կոմիտեն իր իսկ միջոցների հաշվին կարող է կատարել տարածքի վերանորոգման աշխատանքներ, տեղադրել  ջեռուցման և օդափոխության համակարգեր։

Ելնելով վերոգրյալից՝ պետական հիմնարկների կողմից զբաղեցվող տարածքների վարձակալության համար ՀՀ պետական բյուջեից հատկացվող գումարների տնտեսման նկատառումով ՀՀ կառավարության 2021 թվականի փետրվարի 4-ի           N 133-Ն որոշման համաձայն ՀՀ սեփականություն հանդիսացող՝ քաղաք Երևան, Քանաքեռ-Զեյթուն, Դ.Անհաղթի փողոց 23/6 հասցեում գտնվող շենքի 4-րդ հարկից 214,085 դրամ սկզբնական արժեքով 425 քառ. մետր մակերեսով տարածքը հետ է վերցվել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացվել է Վիճակագրական կոմիտեին:
Քանի որ նոր տարածքի շահագործման հետ կապված առկա խնդրահարույց հարցերի լուծման նպատակով ՀՀ 2021 թվականի պետական բյուջեով նման ծախսեր կատարելու համար ֆինանսական միջոցներ նախատեսված չեն, Կոմիտեն սույն որոշման նախագծով  առաջարկում է իր իսկ միջոցների հաշվին կատարել տարածքի վերանորոգման աշխատանքներ, ինչպես նաև տեղադրել  ջեռուցման և օդափոխության համակարգեր:

 2. Ընթացիկ իրավիճակը և խնդիրները
Համաձայն ՀՀ կառավարության 2021 թվականի փետրվարի 4-ի N 133-Ն որոշման 2-րդ մասի՝ 23.02.2021թ. կատարվել են Երևան քաղաքի Քանաքեռ-Զեյթուն, Դ. Անհաղթի փողոց 23/6 հասցեում գտնվող շենքի 4-րդ հարկում 425 քառ. մետր մակերեսով տարածքի հանձնման-ընդունման աշխատանքները, իսկ 12.03.2021թ. կատարվել է գույքի նկատմամբ իրավունքների պետական գրանցում անշարժ գույքի պետական միասնական կադաստրում և տրվել է N 12032021-01-0235 վկայականը: Հատկացված տարածքի համար կատարվել է նաև «Հայաստանի էլեկտրական ցանցեր» ՓԲԸ-ում և «Վեոլիա Ջուր» ՓԲԸ-ում էլեկտրաէներգիայի և ջրմուղ-կոյուղու բաժանորդի անվանափոխություն և կնքվել են համաձայնագրեր: 
Ընթացիկ նորոգման աշխատանքների իրականացման նպատակով 10.05.2021թ. կնքվել է N ՎԿ-ՄԱ-ԱՇՁԲ-2021/2, իսկ տեղեկատվական ցանցի տեղադրման, սպասարկման և համակարգչային ցանցի կառուցման նպատակով 11.05.2021թ.՝ N ՎԿ-ՄԱ-ԾՁԲ-2021/15 գնման պայմանագրերը, որոնցով աշխատանքների կատարման վերջնաժամկետ է սահմանվել 04.06.2021թ.:
Վերոնշյալ տարածքում գազամատակարարում ապահովելու և ջեռուցման համակարգի անցկացման համար համաձայն ՀՀ կառավարության 2021 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 19-րդ կետի, անհրաժեշտ է ձեռք բերել ՀՀ օրենսդրությամբ սահմանված կարգով հաստատված և փորձաքննություն անցած նախագծային փաստաթղթեր, որոնց համար Կոմիտեին անհրաժեշտ է «Նախագծահետազոտական ծախսեր» /5134/ հոդվածով նախատեսել 221.0 հազար դրամի հատկացում, որից՝
· 100.0 հազար դրամ՝ բնական գազով աշխատող ջեռուցման համակարգի անցկացման համար նախագծանախահաշվային փաստաթղթերի մշակման աշխատանքներ իրականացնելու նպատակով, 

· 71.0 հազար դրամ՝ գազամատակարարման անցկացման համար նախագծանախահաշվային փաստաթղթերի մշակման աշխատանքներ իրականացնելու նպատակով, 

· 50.0 հազար դրամ՝ վերոնշյալ երկու նախագծանախահաշվային փաստաթղթերի փորձաքննության ծառայությունների իրականացման նպատակով:
 Սույն փաստաթղթերի ձեռքբերումը նախատեսվում է իրականացնել մեկ անձ գնման ձևով՝ հիմք ընդունելով Գնումների մասին ՀՀ օրենքի 23-րդ հոդվածի 1-ին մասի 4-րդ կետը և ՀՀ կառավարության 04.05.2017թ. թիվ 526-Ն որոշմամբ հաստատված Գնումների գործընթացի կազմակերպման կարգի 23-րդ կետի 1-ին ենթակետը:
Աշխատանքային բարենպաստ պայմաններ ապահովելու նպատակով օդափոխության համակարգի տեղադրման համար Կոմիտեին անհրաժեշտ է «Վարչական սարքավորումներ» /5122/ հոդվածով նախատեսել 1,800.0 հազար դրամի հատկացում 12 օդափոխիչ ձեռք բերելու համար՝ յուրաքանչյուրը 150.0 հազար դրամ միավոր արժեքով:

3. Կարգավորման նպատակը և բնույթը

Սույն որոշման նախագծով առաջարկվում է Կոմիտեի «1143. Ազգային պաշտոնական վիճակագրության արտադրություն և տարածում»  ծրագրի շրջանակում կատարել փոփոխություն, համաձայն որի՝ «11001. Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում» միջոցառման գծով սահմանված բյուջետային հատկացումների հաշվին իրականացնել վերաբաշխում և 2,021.0 հազար դրամ ուղղել ջեռուցման համակարգի անցկացման համար անհրաժեշտ նախագծանախահաշվային փաստաթղթերի և օդափոխության համակարգերի ձեռքբերմանը:

       
4. Ակնկալվող արդյունքը
Նախագծի ընդունման արդյունքում Կոմիտեի Երևան քաղաքի վարչության աշխատանքային պայմանների բարելավում՝ անցկացվող ջեռուցման համակարգի համար անհրաժեշտ նախագծանախահաշվային փաստաթղթերի ձեռքբերման և օդափոխության համակարգի տեղադրման միջոցով:

5. ՀՀ կառավարության որոշման նախագծի ընդունման կապակցությամբ                 ՀՀ պետական բյուջեի եկամուտների և ծախսերի ավելացում կամ նվազեցում չի նախատեսվում:

 
6. Նախագծի մշակման գործընթացում ներգրավված ինստիտուտները և անձինք

  Սույն որոշման նախագծի մշակումն իրականացվել է Կոմիտեի ֆինանսատնտեսագիտական բաժնի կողմից:

